
БАРАДЗІНСКАЕ “НА-ГАРА”
Аб  гэтым  гаварылі  і  Аляк

сандр  Лукашэнка  ў  сваім 
пасланні, і Дзмітрый Мядзвед
зеў, які, акрамя іншага, перака
наны ў неабходнасці стварэн
ня  адзінай  мытнай  прасторы 
Беларусі, Расіі і Казахстана.

І  тут  дзяржаўны  сакратар 
саюзнай  дзяржавы  Расіі  і  Бе
ларусі  Павел  Барадзін  “выдае 
нагара”.  На  пытанне  карэс
пандэнта  БелТА  “Як  Вы  ставі
цеся  да  меркавання  пасла 
Беларусі  ў  Расіі,  які  лічыць, 
што цяпер больш намаганняў 
трэба  прыкладаць  не  для  бу
даўніцтва  саюзнай  дзяржавы, 
а  для  стварэння  Мытнага  са
юза  Расіі,  Беларусі  і  Казахста
на?”  Пал  Палыч  адказаў:  “Ну, 
такіх паслоў трэба пасылаць у 
адно месца, у якое — вы веда
еце”. Прыехалі…

Барадзін  яшчэ  распінаў
ся  пра  тое,  што  ў  саюзную 
дзяржаву  павінны  ўвайсці  і 
Казахстан,  і  Украіна,  ды  і  “ўсе 
астатнія нашы рэспублікі”.

Ключавое слова тут, канеч
не,  “нашы”.  Нездарма  ў  Расіі 
ўжо  дастаткова  доўга  дзейні
чае  моладзевая  праўладная 
аднайменная  арганізацыя.  І 
тут  напрошваецца  вядомая 
ідыёма “Хто не з намі, той суп
раць нас”. Таму, хто не падзя
ляе  гэтай  думкі  (нават  высо

капастаўленага  беларускага 
чыноўніка),  можна  і  паслаць 
“вядома куды”. 

Тут  будзе  дарэчы  нагада
ць  вядомую  характарыстыку, 
дадзеную інтэграцыйным пра
цэсам  паміж  дзвюма  краінамі 
тады яшчэ расійскім прэзідэн
там, а цяпер — прэм’ерам РФ 
Уладзімірам  Пуціным,  —  пра 
мух  і  катлеты.  Датуецца  гэтая 

характарыстыка  2002  годам: 
“Трэба,  каб  нашы  партнёры 
зразумелі  для  сябе,  вызначы
ліся,  чаго  яны  хочуць…  Мы 
часта чуем, што хацелася б, да
пусцім, нешта кшалту Савецка
га Саюза. Але навошта тады ў 
праекце  Канстытуцыйнага 
акта  пісаць,  што  гэта  будзе 
суверэнная дзяржава, тэрыта
рыяльная  цэласнасць,  права 
вета на ўсе рашэнні і гэтак да
лей? Не будзем забываць, што 
эканоміка  Беларусі  —  гэта  3 
працэнты ад эканомікі Расіі… 
Катлеты  асобна  і  мухі  асобна 
павінны быць”.

На гэта можна толькі канс
татаваць,  што  апошнім  часам 
у  беларускарасійскіх  адносі
нах “мух” стала значна больш, 
чым “катлет”. Такія “мушыныя 
катлеты” атрымліваюцца.

Газета “Гомельскія ве-
дамасці” апублікавала 
спіс прэтэндэнтаў у дэпу-
таты гарадскога Савета з 
пазначэннем звестак пра 
даходы.

Самым  багатым  служкам 
народа  аказаўся  46гадо
вы  прарэктар  Гомельскага 
ўніверсітэта  імя  Ф.Скарыны 
Сяргей  Ханеня  (яго  за
рплата  за  2009  год  склала 
130  мільёнаў  рублёў).  Па 
цяперашнім  курсе  гэта  44 
тысячы  долараў.  Значыць, 
штомесячнае  забеспячэнне 
прарэктара — каля 3600 до
лараў.

Для  канкурэнцыі  міль
янеру  ад  навукі  ўлада  за
рэгістравала  73гадовага 
апазіцыянера з партыі левых 
“Справядлівы  свет”  Анатоля 
Ільінчыка,  у  якога  гадавая 
пенсія  меншая  за  месячны 
заробак саперніка.

На  40  вакантных  месцаў 
дэпутатаў  гарадскога  Саве
та  ў  Гомелі  прэтэндуюць  80 
кандыдатаў,  прычым  па  11 
акругах выбары будуць без
альтэрнатыўнымі.  Свабод
ным ад канкурэнцыі пакінуў 
сабе выбарчую акругу і дзе
ючы  старшыня  гарсавета 
62гадовы  Уладзімір  Чар
наштан.  Прыбытак  гэтага 
чыноўніка  ў  мінулым  годзе 
складаў  усяго  каля  4  мільё
наў у месяц.

Ніхто з апазіцыянераў не 
адважыўся памерацца сіламі 
і  з  36гадовым  дырэктарам 
хімзавода  Ігарам  Ляшэнкам, 
які задэклараваў 92 мільёны 
(!).

Заканчэнне на стар. 3

Саюзная дзяржава — саюз Расійскай Федерацыі і Рэспублікі 
Беларусь з адзінай палітычнай, эканамічнай, ваеннай, мытнай, 
валютнай,  юрыдычнай,  гуманітарнай  прасторай,  якая  аргані
зуецца  паэтапна.  Дамова  аб  стварэнні  саюза  Беларусі  і  Расіі 
была падпісана 2 красавіка 1996 года. 25 снежня 1998 года быў 
падпісаны  шэраг  пагадненняў,  якія  дазваляюць  праводзіць 
больш  цесную  інтэграцыю  ў  палітычнай,  эканамічнай  і  сацы
яльнай сферы, што ўзмацняе саюз. З 26 студзеня 2000 года афі
цыйная назва саюза — Саюзная дзяржава. Далучэнне да саюза 
ажыццяўляецца са згоды дзяржаў — удзельнікаў саюза. Пры 
далучэнні да саюза новай дзяржавы разглядаецца пытанне аб 
змене назвы саюза (па матэрыялах Вікіпедыі).

 ДА ВЕДАМА

Нядаўна Дзень адзінства народаў Беларусі і Расіі быў вельмі ўрачыста 
адзначаны ў Маскве. Са святочным канцэртам, “высокімі” спічамі 
наконт непарыўнага братэрства і духоўнай роднасці.

 Як хацелася Пуціну і яго аднадумцам: мухі – асобна,  
катлеты – асобна

АЛЕГ ТРУСАЎ, СТАРШЫНЯ ТБМ ІМЯ 
СКАРЫНЫ: 

“ЧЫМ МЕНШ ХАЛЯВЫ З МАСКВЫ, 
ТЫМ БОЛЬШ МАТЧЫНАЙ МОВЫ”.

  Гэта  значыць,  што  Расія  рэзка 
скараціла  датацыі,  якія  яна  выдзяля
ла  на  ліквідацыю  беларускай  мовы 
і  сімволікі.  Чым  менш  Масква  будзе 
даваць  нам  грошай  на  халяву,  тым 
больш  будзе  пашырацца  ўжыванне 
беларускай  мовы.  У  дадзеным  канк
рэтным  выпадку  мы  маем  ініцыятыву 
чыноўніка.  А  чыноўнікі  ведаюць,  што 
такія ініцыятывы зараз будуць вітацца, 
а  не  забараняцца,  як  яшчэ  год  назад. 
І  некаторыя  з  іх,  больш  адукаваныя, 
ужо робяць гэта, ведаючы, што ўлада 
скажа  ім  “дзякуй”.  Вось  кіраўнік  Ма
гілёўскай  вобласці  загаварыў  пабе
ларуску  (і невыпадкова, што менавіта 
Магілёўскай — мы ж ведаем, чыя гэта 
вобласць).  На  Магілёўшчыне  прыня
лі  праграму  адраджэння  беларускай 
мовы.  Паглядзіце  інтэрв’ю  Зімоўскага 
ў  суботняй  “Звяздзе”,  які  спасылаец
ца на сустрэчу са мной. “Камсамолка” 
робіць матэрыялы, прысвечаныя моў
наму пытанню. 

Так што дзякуй старэйшаму брату!

ВЕРАНІКА, СТУДЭНТКА: 

“ГАЛОЎНАЙ МОВАЙ УЛАДЫ БЫЛА І БУДЗЕ ТРАСЯНКА”.
 У бязроднай улады ніякай матчынай мовы быць не можа. 

Асобным жа яе прадстаўнікам чаму б не пагуляць у гэтую гуль
ню? Асноўнай мовай “вертыкалі” як была, так і будзе трасянка.

УЛАДЗІМІР НЯКЛЯЕЎ, ПАЭТ: 

“МАЛАДАЯ КАМПАНІЯ ВІКТАРА ЛУКАШЭНКІ ШУКАЕ СЯБЕ 
Ў РОЗНЫХ ВЕКТАРАХ”.

  Гэты  чыноўнік    мой  зямляк:  Ігар  Рачкоўскі  родам  з  вёскі 
Ардашы, што дзевяць кіламетраў ад Крэва. Вось па гэтай “зям

ляцкай”  прычыне  ён  і  загаварыў 
пабеларуску.  Я  не  думаю,  што  калі 
б  улада  хацела  зрабіць  сваёй  паліты
кай  паварот  да  беларускай  мовы,  то 
яна  б  пайшла  на  такія  хітрыкі  —  па
даваць  старшыню  памежнай  службы 
як  флагмана  беларушчыны.  Ёсць  жа 
ў  нас  міністр  культуры,  які  гаворыць 
пабеларуску  —  хай  бы  ён  і  рабіў  гэ
тыя заявы. Я думаю, гэта звязана перш 
за ўсё з асобай названага чалавека, а 
таксама  з  нейкімі  адносінамі  ўнутры 
маладой  каманды  Віктара  Лукашэнкі. 
Напэўна,  там  на  сённяшні  дзень  дас
таткова  няпростыя  ўзаемаадносіны 
і  разнавектарныя  інтарэсы.  У  гэтым 
ёсць  як  небяспека,  так  і  выгоды.  Яны 
шукаюць сябе ў розных вектарах. 

ВОЛЬГА АБРАМАВА, ЭКС-ДЭПУ-
ТАТКА ПАЛАТЫ ПРАДСТАЎНІКОЎ: 

“У ГУЧАННІ БЕЛАРУСКАЙ МОВЫ 
Ў ПАРЛАМЕНЦЕ НЯМА НІЯКАЙ 
СЕНСАЦЫІ”.

 На маю думку, ніякай сенсацыі ў 
беларускамоўным дакладзе Рачкоўс
кага  няма,  і  гэта  не  першачарговыя 
інтарэсы  развіцця  грамадства.  Калі 
б  заўтра  абсалютна  ўсе  грамадзяне 
краіны  загаварылі  б  пабеларуску, 

гэта б не пазбавіла грамадства яго праблем — ні ад правін
цыялізму, ні ад будаўніцтва АЭС, ні ад таго, што людзі працяг
ваюць  хварэць  ад  дрэннай  экалогіі.  І  ўжо,  канечне,  эканомі
ка  наша  ў  адзін  момант  не  вылечылася  б.  Да  таго  ж  гэта  не 
прэцэдэнт, паколькі ў мінулым складзе Палаты прадстаўнікоў 
на беларускай мове разглядаўся шэраг законапраектаў. Калі 
законапраект  падаецца  на  беларускай  мове,  то  і  разгляда
ецца на беларускай мове — гэта практыка не першага года. 
Беларуская  мова  не  адзін  раз  гучала  ў  сценах  парламента. 
Іншая рэч — у якой якасці. Ёсць дэпутаты, якія бліскуча раз
маўляюць на абедзвюх дзяржаўных мовах, а ёсць тыя, хто не 
валодае ні той, ні другой.

УЛАДЗІМІР КОЛАС, КІНАРЭЖЫСЁР: 

“НА КАЛАНІЯЛЬНЫМ ПАДМУРКУ ЎЛАДУ НЕ ЎТРЫМА-
ЕШ”.

 Да гэтага вядзе логіка ўсіх падзей. Як хутка гэта адбудзецца, 
пакуль цяжка сказаць, але калі гэтая ўлада пратрымаецца ней
кі дастатковы тэрмін, то і яна загаворыць на беларускай мове. 
Калі не паспее, будзе гаварыць  іншая. Але  іншага шляху няма. 
Будаўніцтва суверэннай дзяржавы на савецкім падмурку — гэта 
прапаганда, у якую не вераць нават тыя, хто яе прамаўляе. Віда
вочна, што калі ўлада не будзе гаварыць на сваёй мове, яна ўжо 
не будзе беларускай уладай. Каланіяльнае мысленне небяспеч
нае нават для тых, хто спадзяецца на гэтым нешта “наварыць” 
асабіста для сябе. Страціць усё, як не раз ужо страчвалі. Можна 
паглядзець на нашчадкаў тых магнатаў, якія сёння прыязджаю
ць у Беларусь і наведваюць руіны сваіх калісьці цудоўных пала
цаў.  Менавіта  гэта  чакае  любога,  хто  будзе  здраджваць  сваёй 
мове і сваёй тоеснасці.

ЦІ ЗАГАВОРЫЦЬ УЛАДА  
НА МАТЧЫНАЙ МОВЕ?

 Крэмль  дапамагае нам авалодаць… роднай  
мовай

Старшыня  Памежнага  камітэта  гене
ралмаёр  Ігар  Рачкоўскі  прэзентаваў  у 
палаце  даклад  пра    беларускаукраін
скую  мяжу.  На  чарговай  сесіі  дэпутаты 
Палаты  прадстаўнікоў  прынялі  закон 
аб  дзяржаўнай  мяжы  з  Украінай.  Такім 
чынам, ратыфікацыя дамовы з Украінай 
расцягнулася на 13 гадоў.

Што  цікава,  свой  даклад  па  зако
не  Рачкоўскі  прачытаў  на  беларускай 
мове. У выніку і дэпутаты таксама збілі
ся на беларускую.

— Мая пазіцыя ясная. Калі вы заўважылі, пры ўездзе ў Рэс
публіку Беларусь першы запіс пра назву краіны ідзе на бела
рускай мове, бо гэта наша ідэнтыфікацыя. Калі мы хочам, каб 
нас паважалі, павінны паважаць самі сябе.

 У ТЭМУ

АД КАГО АБАРАНЯЕМСЯ?
І  хоць  беларуская  экано

міка  цяпер  складае  пад  5 
працэнтаў ад эканомікі Расіі.  І 
быццам бы новы лідар з’явіўся 
ў Расійскай Федерацыі.  І суст
рэч  на  вышэйшым  і  сярэдніх 
узроўнях паміж чынавенствам 
дзвюх  краін  стала  больш  на 
парадак. Аднак недвухсэнсоў
ная  прапанова  Пуціна  пасля 
агучвання  ім  катлетнамушы
най  тэмы  ўваходу  Беларусі  ў 
склад  Расійскай  Федэрацыі 
(альбо  цалкам,  альбо  шасцю 
абласцямі)  актуальная  дагэ
туль.

Літаратальна  на  днях  была 
агучана навіна, што Беларусь і 
Расія  будуць  пастаўляць  адна 
адной  зброю  па  коштах,  якія 
існуюць  на  ўнутраным  рынку, 
а прадукцыя ваеннага прызна
чэння  будзе  вызваляцца  ад 
мытных пошлін і збораў. Маў
ляў, інтэграцыя ў ваеннай сфе
ры  паміж  РБ  і  РФ  становіцца 
ўсё больш моцнай.

А  некалькімі  днямі  раней 
падчас Велікоднага набажэнс
тва  ў  мінскім  СвятаДухавым 
кафедральным  саборы  Аляк
сандр  Лукашэнка  зазначыў, 
што  “незалежнасць  —  самае 
дарагое  і  святое,  што  можа 
быць  у  чалавека...  Нам  трэба 
абараняць  гэтую  зямлю,  і  не 
дай Бог абараняць яе са збро
яй у руках”.

Пытанне:  ад  каго  абараня
ць? Блок НАТА ніколі не ставіў 
пад сумненне існаванне неза
лежнай Беларусі, як і іншыя ва
еннапалітычныя  саюзы  дый 
краіны. Акрамя адной…

Пэўна,  невыпадкова  сам 
Лукашэнка  нядаўна  заявіў, 

што  Расія  спрабуе  адыгрыва
ць  ролю  старэйшага  брата  ў 
выбудоўванні  стасункаў  з  Бе
ларуссю,  і  што  «на  Расіі  свет 
клінам не сышоўся” і “Беларусі 
трэба  развіваць  эканамічнае 
супрацоўніцтва з іншымі краі
намі”.

ПАВАРОТНЫ 2002 ГОД
Палітолаг Віктар Чарноў пе

ракананы, што менавіта пасля 
сумна  вядомага    выказвання 
Пуціна  8  гадоў  назад  бела
рускарасійская  інтэграцыя 
перайшла  ў  стадыю  стагна
цыі:  “2002  год  можна  лічыць 
дастаткова  паваротным  пун
ктам  у  нашых  двухбаковых 
стасунках.  Нейкіх  выразных 
“прарываў”  у  выбудоўванні 
беларускарасійскіх  адносін 
больш не было і наўрад ці яны 
адбудуцца.  Расійскай  эліце 
ўсё  менш  падабаецца  роля 
донара  Беларусі,  няхай  і  ва 
ўсечаным выглядзе. Беларускі 
прэзідэнт  усё  больш  выразна 
разумее,  чаго  цяпер  патрабу

юць ад яго расіяне ў абмен на 
нейкія  чарговыя  эканамічныя 
прэферэнцыі,  таму  абсалют
на  заканамерна  шукае  пар
тнёраў,  грошы  і  інвестыцыі 
ў  іншых  месцах.  Асабліва  ў 
Еўропе.  Заходнія  інвестыцыі  і 
тэхналогіі  нельга  параўнова
ць з расійскімі па цэлым шэра
гу якасных пазіцый”.

Палітолаг  лічыць,  што  нас 
чакаюць  новыя  “малочныя”, 
“газавыя”,  “нафтавыя”  войны. 
Аднак,  як  мяркуе  В.Чарноў, 
“сказаць, што Беларусь і Расія 
наогул  разбягуцца,  не  выпа
дае, бо вельмі многае звязвае 
нас  з  Расіяй  —  рынкі  збыту, 
пэўныя  грашовыя  прэферэн
цыі,  ваеннатэхнічнае  супра
цоўніцтва і г.д.”.

І  тым  не  менш  менавіта  ў 
чарговую гадавіну Дня адзінс
тва народаў Беларусі  і Расіі (2 
красавіка)  першы  намеснік 
прэм’ерміністра Уладзімр Ся
машка  зрабіў  вельмі  цікавую 
заяву  падчас  сваёй  сустрэчы 
з  дзяржаўным  сакратаром 
па  еўрапейскіх  справах  МЗС 

Францыі  П’ерам  Лелушам. 
Было  заяўлена,  што  Беларусь 
не  выключае  магчымага  ўд
зелу  французскай  кампаніі 
Areva  ў  будаўніцтве  беларус
кай атамнай станцыі.

НЕРВЫ, НЕРВЫ…
І  гэта  з  улікам  той  акаліч

насці,  што  з  расіянамі,  якія 
ўзяліся  будаваць  нашу  АЭС, 
быццам бы заставалася толькі 
падпісаць выніковыя кантрак
ты…

Крышку  раней  у  якасці 
партнёраў  у  будаўніцтве  АЭС 
разглядаліся  і  кітайцы,  што 
выклікала  непрыхаванае  раз
дражненне  ў  расійкага  пасла 
Аляксандра Сурыкава: маўляў, 
альбо  мы  будзем  будаваць 
вашу АЭС, альбо рабіце гэта з 
кітайцамі.

Нешта  часта  сталі  нерва
вацца нашы расійскія партнё
ры апошнім часам. 

Гэтую  нервовасць  можна 
прасачыць  і  па  змяненні  цэн 
на  нафту,  што  імпартуецца  ў 
Беларусь (нашы страты ацэнь
ваюцца  ўжо  ў  2  мільярды  до
лараў,  і  “бліжэйшыя”  саюзнікі 
сустрэнуцца  з  гэтай  нагоды 
ў  эканамічным  судзе  СНД.);  і 
па  чарговай  нястрыманасці 
на  мяжы  звычайнага  хамства 
Барадзіна;  і  па  дэманстратыў
ным  візіце  У.Пуціна  ў  венесу
эльскі  Каракас  амаль  адразу 
пасля  таго,  як  там  пабываў 
А.Лукашэнка.

Гульня  пад  назвай  “мушы
ныя  катлеты”  ў  самым  разга
ры…

АНДРЭЙ КІШКУРНА

Тэма нумара

Ад якіх самалётаў-знішчальнікаў нам трэба бараніцца?

Заканчэнне.  
Пачатак на стар. 1 “МУШЫНЫЯ” КАТЛЕТЫ

6 красавіка 100-гадовы юбілей адзначыў 
вядомы беларускі асветнік, амерыканскі 
навуковец, спецыяліст у галінах астра-
наўтыкі, матэматыкі, фізікі, хіміі, ганаро-
вы прафесар Мерылендскага ўніверсітэта 
(ЗША), акадэмік Міжнароднай акадэміі 
астранаўтыкі Барыс Кіт.

—  Барыс  Уладзіміравіч,  сто  гадоў  — 
цудоўная  і нават унікальная магчымасць 
не  толькі  падвесці  вынікі  жыцця,  але  і 
ацаніць ягоную якасць, разабрацца ў яго
най  філасофіі.  І  таму  я  хацеў  бы,  каб  вы, 
зыходзячы са свайго жыццёвага досведу, 
адказалі  на  некалькі  агульначалавечых 
пытанняў. Найперш: што трэба, каб дажы

ць да 100 гадоў?
— Ёсць шмат рэчаў, звязаных не толь

кі з харчаваннем ці захаваннем здароўя, 
але і з цікавым інтэлектуальным жыццём. 
І вось гэта мне ўдалося. Папершае, на Бе
ларусі  я  шмат  гадоў  настаўнічаў  і  вельмі 
любіў гэтую сваю прафесію. Лічу, што яна 
— адна з найважнейшых і найцікавейшых 
прафесій.

Пазней,  у  Амерыцы,  мне  ўдалося  пат
рапіць  у  навуку,  прычыніцца  да  дасле
даванняў  найцікавейшых  рэчаў  у  астра
наўтыцы.  Асабліва  я  ганаруся  тым,  што 
браў удзел у распрацоўцы падарожжа на 
Месяц.  Амерыка  6  разоў  пасылала  сваіх 
астранаўтаў  на  Месяц.  Адначасна  я  быў 
прафесарам Мерылендскага ўніверсітэта 

—  30  гадоў,  што  таксама  прыносіла  мне 
вялікую  радасць,  бо  я  выкладаў  навуку 
новым пакаленням. Вось гэта ўсё і склала
ся  на  тое,  што  Бог  даў  мне  пражыць  так 
доўга — ажно 100 гадоў.

Можа, дапамагло і тое, што на Беларусі 
ў  дзяцінстве  мне  прыйшлося  перажыць 
вельмі цяжкія часы, голад і іншае — гэта 
ўзмацніла мой фізічны стан.

ВАЛЕР КАЛІНОЎСКІ, Радыё Свабода

БАРЫСУ КІТУ - 100 ГАДОЎ

Парадоксы жыцця

Да выбараў у мясцовыя 
Саветы засталося каля 
паловы месяца, але 
ніякай сур’ёзнай (ці хаця 
б несур’ёзнай) барацьбы 
за дэпутацкія мандаты не 
назіраецца. 

У абсалютнай большасці ак
руг  зарэгістравана  па  адным 
кандыдаце, як за савецкім ча
сам. І ўжо сёння няма сумнен
няў,  што  выбары  адбудуцца 
(за  рэдкім  выняткам)  у  адзін 
тур  з  прадказальнай  перамо
гай  чалавека,  лаяльнага  да 
мясцовых улад.

Апазіцыя нават калі б і заха
цела,  не  здолела  б  паўнавар
тасна ўдзельнічаць у выбарах 
—  бракуе  актывістаў.  А  тыя, 
хто  наважваецца  кінуць  вы
клік сістэме, рызыкуюць атры
маць па носе.

Так,  у  Наваполацку  сябра 
Партыі  БНФ  Уладзімір  Кунцэ
віч  паспрабаваў  пазмагацца 
за  мандат  з  малатабойцам 
Вадзімам  Дзевятоўскім,  якога 
пазбавілі алімпійскага медаля 
за  ўжыванне  допінгу.  Аднак 
справа  нават  не  дайшла  да 
галасавання.  Адміністрацыя 
прадпрыемства  “Нафтан
Палімір”,  дзе  працуе  Кунцэ
віч,  пачала  пагражаць  яму 
звальненнем.  У  выніку  сапер
нік  Дзевятоўскага  сышоў  з 
дыстанцыі.

Як  адзначаецца  ў  заяве 
кіраўнікоў  дэмакратычных 
партый  і  рухаў,  аналагічных 
выпадкаў  вельмі  шмат.  Мер
кавалася, што на выбары пой
дуць  прыкладна  2,5  тысячы 

апазіцыянераў, але праз ціск з 
боку розных структур — пра
вахоўных  органаў,  мясцовых 
выканкамаў  ці  кіраўніцтва 
прадпрыемстваў — толькі 700 
актывістаў  вырашылі  ісці  да 
канца. Аднак траціна з іх была 
адсеяна на стадыі рэгістрацыі.

Тыя  ж,  хто  прайшоў  праз 
усе  гэтыя  этапы,  трапляюць 
пад новыя жорсткія выпраба
ванні.  Так,  каардынатар  Руху 
“За Свабоду” па Гарадзеншчы

не  Алесь  Зарам
бюк  паведаміў, 
што  супраць  яго 
рыхтуецца  права
кацыя.  Сяброўцы 
кандыдата  пагра
жаюць  звальнен
нем  з  працы,  калі 
дзяўчына  не  напі
ша  заяву  аб  тым, 
што  апазіцыянер 
нібыта  згвалтаваў 
яе. А з іншых знаё
мых  Зарамбюка 
патрабуюць  пісь
мовыя  сведчанні, 
што  той  гандлюе 
наркотыкамі.

Паводзіны  ўла
ды  выглядаюць 
недарэчнымі.  Калі 
нават  уявіць  сабе 
неверагоднае  — 
што ўсе 2,5 тысячы 
дэмакратаў  пе
рамаглі  на  гэтых 
выбарах,  то  гэта 
нічога  не  змяніла 
б,  бо  яны  папрос

ту  растварыліся  б  сярод  дзя
сяткаў  тысяч  пакорных  “слуг 
народа”.  Дык  не!  Машына 
працуе па старой завядзёнцы: 
іншадумцаў трэба нейтраліза
ваць яшчэ на першых стадыях 
кампаніі.

Гэта  тычыцца  не  толькі 
кандыдатаў  у  дэпутаты,  але 
і  незалежных  сябраў  выбар
камаў.  Дэмакратычныя  пар
тыі  і  грамадскія  арганізацыі 
вылучылі  больш  за  тысячу 

сваіх  прадстаўнікоў  у  выбар
чыя  камісіі,  аднак  у  выніку  ў 
іх склад увайшло не больш за 
200  прадстаўнікоў  апазіцыі, 
што складае 0,3% ад агульнай 
колькасці  сябраў  выбарка
маў.

Цяпер уявіце сабе, што ўсе 
вылучэнцы  дэмакратычных 
партый  і  грамадскіх  аргані
зацый  трапілі  ў  камісіі.  Іх  усё 
роўна было б там не больш за 
2%. Наўрад ці такая колькасць 
магла б істотна паўплываць на 
хаду  падзей.  Але  ёсць  нават 
ужо  не  загад,  а  традыцыя,  ак
сіёма: “Не пушчаць!”.

У  мэтах  выхаду  з  сітуацыі 
ўладзе  было  чарговы  раз 
прапанавана  прыступіць  да 
абмеркавання  і  выпрацоўкі 
ўзгодненых  прапаноў  па  зме
не  выбарчага  заканадаўства 
і  праваўжывальнай  практыкі. 
Аднак  без  рызыкі  памыліц
ца  можна  прагназаваць,  што 
кіраўніцтва  Беларусі  чарговы 
раз  праігнаруе  падобны  зва
рот.

Застаецца  толькі  адно  пы
танне:  навошта  марнаваць 
грошы  на  гэты  спектакль,  які 
не здольны нікога зацікавіць? 
Можа,  лепш  адмяніць  мясцо
выя  выбары,  а  прызначаныя 
на  іх  сродкі  пераразмерка
ваць  на  дапамогу  ветэранам 
Вялікай  Айчыннай  вайны  на
пярэдадні  65годдзя  Перамо
гі? Тады б хоць нейкая карыс
ць была б...

ВАЛЯНЦІН СЫЧ

ПА СТАРОЙ ЗАВЯДЗЁНЦЫ

Большасць удзельнікаў гэтага рэферэн-
думу ў Мосары пасля смерці Юзаса 
Булькі прагаласавалі за адмену “сухога 
закона”, але вёска пакуль яшчэ засталася 
ў “зоне цвярозасці”.

Вёску  Мосар  вырашылі  пакінуць  у 
“зоне  цвярозасці”  яшчэ  на  год  —  да 
студзеня 2011 года ў вясковай краме па
ранейшаму  нельга  будзе  набыць  не  тое 
што гарэлку, але і піва. У зоне цвярозасці 
вёска Мосар аказалася ў жніўні 2009 года. 
Менавіта  тады  з  ініцыятывы  мясцовага 
ксяндза Юзаса Булькі сельвыканкам пры
няў  рашэнне  ў  якасці  эксперыменту  за
бараніць  на  паўгода  продаж  алкаголю  ў 
вясковай краме. 9 студзеня мінулага года 
святар пайшоў з жыцця, а сельвыканкам 
вырашыў  прадоўжыць  дзеянне  рашэння 
наконт “зоны цвярозасці”. Праўда, не ўсе 

вяскоўцы былі згодны з такім рашэннем. 
Пра  гэта  расказала  доктар  мясцовага 
фельчарскаакушэрскага  пункта  Святла
на.

Фельчар  Святлана:  “Хтосьці  хацеў, 
каб ізноў ўсё вярнулася да таго, як было 
раней, хтосьці — каб заставалася так, як 
ёсць. Збіралі подпісы: 100 з нечым подпі
саў  за  тое,  каб  вярнуць  алкагольныя  на
поі ў краму, і толькі 20 — за тое, каб пакі
нуць  так,  як  ёсць.  Рознагалоссі  былі,  але 
прыйшлі да аднаго меркавання”.

Іншая  справа,  ці  змянілася  нешта  за 
час дзеяння “сухога закона” ў асобна ўзя
тай вёсцы. Паводле слоў доктаркі, пэўныя 
поспехі  ёсць:  нехта  кінуў  піць  увогуле, 
нехта стаў менш ужываць алкаголю. Але 
ёсць і такія людзі, хто як піў, так і п’е.

Фельчар  Святлана:  “Вы  пажывіце  тут 
з тыдзень і пабачыце, якая тут “зона цвя

розасці”! Часам вельмі цікава назіраць, як 
людзі на роварах, на конях затарваюцца 
па  дзве  скрыні  віна  адразу  і  —  наперад. 
Такое паломніцтва ў краму!”

Размова  ідзе  пра  суседнюю  вёску 
ЛуцкМасарскі,  што  за  тры  кіламетры  ад 
“цвярозага”  Мосара.  У  тамашняй  краме 
паранейшаму  прадаюць  усё,  што  душа 
захоча.

ЗМІЦЕР ЛУКАШУК, ЕЎРАРАДЫЁ, 
ФОТА ЮЛІІ ДАРАШКЕВІЧ

АЛКАГОЛЬНЫ РЭФЕРЭНДУМ

А можа сапраўды лепш патраціць гро-
шы, выдзеленыя на выбары, на дапамогу 
ветэранам Вялікай Айчыннай напярэдадні 
65-годдзя Перамогі?

Фільм “Тутэйшыя”, які па 
аднайменнай камедыі Янкі Ку-
палы два гады таму рэжысёр 
зняў у Польшчы, трапіў у афі-
цыйны спіс забароненых на 
тэрыторыі Рэспублікі Бела-
русь.

А як да гэтага ставіцца 
сам Мазынскі?

—  Я  здымаў  гэты  фільм 
спецыяльна  для  тэлеканала 
“Белсат”,  але  зараз  пачынаю 
думаць, што ён, мабыць, заба
ронены  нават  і  там,  —  сказаў 
Валерый Яўгенавіч. — Іначай я 
не  магу  зразумець,  чаму  гэты 
фільм,  у  які  было  ўкладзена 
столькі  сіл  і  сродкаў,  пака
залі  на  дадзеным  тэлеканале 
толькі  адзін  раз.  Мне  так  пат

лумачылі  на  “Белсаце”:  маў
ляў,  дужа  дарагія  аўтарскія 
адлічэнні,  мы  за  гэтыя  сродкі 
можам  зняць  яшчэ  дватры 
дакументальныя  фільмы.  А 
хіба  не  было  вядома  пра  гэта 
раней?  Спачатку  ж  палічылі 
ўсіх  аўтараў,  знайшлі  купа
лаўскіх  нашчадкаў,  завязалі  з 
імі  кантакт,  падпісалі  дамовы, 
а толькі тады мне далі “дабро” 
на здымкі фільма.

Я лічу, што пытанне не толь
кі  ў  фінансах,  і  не  думаю,  што 
мой  фільм  горшы  за  амеры
канскі серыял “Элі Макбіл”, які 
на “Белсаце” круцяць ужо два 

гады.
Дарэчы,  у  Купалаўскім 

тэатры  спектакль  “Тутэйшыя” 
таксама  зняты  з  рэпертуару. 
Напэўна,  справа  нават  не  ў 
фільме і не ў спектаклі. Справа 
ў самім творы.

Мазынскі  кажа,  што  на 
сённяшні  дзень  перарабіў  бы 
фільм — зрабіў бы яго больш 
жорсткім.

— На мой погляд, гэта вель
мі недасканалы твор у Купалы, 
— дзеліцца сваімі думкамі Ма
зынскі,  —  а  для  кіно  —  тым 
больш. Трэба было рабіць ад
паведны  кінасцэнар,  бо  гэта 

цалкам  тэатральная  п’еса:  ча
тыры  акты,  аднаго  тэксту  на 
дзве гадзіны.

Парк культуры

Узгадваючы  пра  сваю  мінулагоднюю 
сустрэчу  з  кіраўніком  Таварыства  бела
рускай  мовы  Алегам  Трусавым,  Аляк
сандр  Зімоўскі  адзначыў:  “У  нас  усё  ідзе 
так,  як  мы  з  ім  і  дамовіліся.  Разумееце, 
гэта не паказуха. Для таго, каб нармальна 
весці  парытэтнае  двухмоўнае  вяшчанне, 
я, напрыклад, рабіў бы два каналы: адзін 
—  на  рускай  мове,  другі  —  на  беларус
кай.  Хто  знаёмы  з  вопытам  двухмоўных 
краін,  такіх  як  Бельгія,  напрыклад,  той 
ведае, што там ёсць валонскае і фламанд
скае вяшчанне.  І гэтыя каналы не перак
рыжоўваюцца, хаця навіны даюць адны і 
тыя ж. Не выключана, што калі дазволяць 
рэсурсы і будзе такое жаданне дзяржавы, 
то  тэлеканал  “Лад”  стане  цалкам  бела
рускамоўным,  а  Першы  застанецца  рус
камоўным.  Альбо  наадварот.  Я  нават  не 
ведаю.  Але  свае  абавязацельствы  перад 
ТБМ мы выконваем…”.

З АРХІВА

ПРА ШТО ТРУСАЎ ДАМОВІЎСЯ  
З ЗІМОЎСКІМ?

Напрыканцы мінулага года паміж НД-
ТРК і ТБМ была дасягнута дамоўленасць 

аб пашырэнні ўжывання беларускай мовы 
на айчынным тэлебачанні.

Як паведамлялі інфармацыйныя агенц
твы са спасылкай на словы Трусава, бакі 
прыйшлі да згоды па пяці пунктах:

—  стварыць  105хвілінную  перадачу 
“Гаворым пабеларуску”;

—  стварыць  цыкл  перадач  на  бела
рускай  мове  на  гістарычную  тэматы
ку,  прычым  першы  цыкл  прысвяціць 
600годдзю  перамогі  беларусаў  у  склад
зе войскаў Вялікага Княства Літоўскага ў 
Грунвальдскай бітве;

— сумесна з Інстытутам мовы і літара
туры імя Якуба Коласа і Янкі Купалы НАНБ 
зрабіць  перадачу,  прысвечаную  10м 
угодкам Міжнароднага дня роднай мовы, 
заснаванага паводле рашэння ЮНЕСКА;

— раз у месяц ладзіць на тэлебачанні 
тэматычныя  круглыя  сталы  па  пытаннях 
беларускай  мовы  і  культуры  з  удзелам 
грамадскіх  арганізацый,  у  тым  ліку  ТБМ, 
Таварыства  беларускай  школы  і  Згурта
вання беларусаў свету “Бацькаўшчына”;

— аднавіць дубляж замежных фільмаў 
на беларускую мову з далейшым паказам 
на айчынных тэлеканалах.

Разам  з  тым,  паводле  слоў  старшыні 
ТБМ,  дзве  прапановы  аб’яднання  (у  пер
спектыве  Першы  нацыянальны  канал 
Беларускага тэлебачання зрабіць цалкам 
беларускамоўным,  а  беларускамоўную 
рэкламу даваць крыху па меншым кошце, 
чым рускамоўную), на думку А.Зімоўскага, 
патрабуюць асобнага разгляду.

ПЕРШЫ ТЭЛЕКАНАЛ СТАНЕ  
БЕЛАРУСКАМОЎНЫМ?

На нядаўняй прэсавай канферэнцыі 
кіраўнік Нацыянальнай дзяржаў-
най тэлерадыёкампаніі Аляксандр 
Зімоўскі прызнаўся, што зрабіў бы 
адзін тэлеканал на рускай мове, а 
другі — на беларускай.

Упраўленне  рэгістрацыі 
і  класіфікацыі  кіна  і  відэап
радукцыі  пры  Міністэрстве 
культуры  адмовіла  ў  рэгіст
рацыі  тэлеспектаклю  “Ту
тэйшыя”,  знятаму  па  замове 
тэлеканала “Белсат”. Адной з 
афіцыйных  прычын  адмовы 
стала нізкая якасць гуку.

“Акрамя  таго,  у  дадзеным 
фільме скажаецца сэнс і мас
тацкая  накіраванасць  твора 
народнага  паэта  Беларусі 
Я.Купалы,  што  стварае  ў  гле
дача  няправільнае  ўяўленне 
аб творчасці класіка беларус
кай літаратуры, закранае яго 
годнасць. У фінальнай частцы 
фільма  мае  месца  праяўлен
не шавінізму і нацыянальнай 
выключнасці,  што  недапуш
чальна”,  —  піша  В.Курловіч, 
кіраўнік  упраўлення  рэгіст
рацыі і класіфікацыі кіна і ві
дэапрадукцыі  Дэпартамента 
кінематаграфіі.

 ЧАМУ ЗАБАРАНІЛІ?

РЭЦЭНЗІІ

ШТО ПІСАЛІ ПРА “ТУТЭЙШЫХ”  
МАЗЫНСКАГА?

“…Валер  Мазынскі  ў  сваім  тэлерэжысёр
скім дэбюце здолеў паарыгінальнаму “пра
чытаць”  Янку  Купалу,  —  адзначала  “Наша 
ніва”.  —  У  версіі  Мазынскага  Зносак,  якога 
іграе  Павал Харланчук,  —  гэта  агрэсіўны, 
цынічны  і  небяспечны  папуліст.  Сваёй  жэ
стыкуляцыяй  ды  істэрычнасталёвымі  нот
камі ў голасе ён нагадвае маладога фюрэра. 
Чаго вартая сцэна, дзе Зносак прымярае ля 
люстэрка фрэнч з фуражкай! Тым часам Янка 

Здольнік (Анатоль Кот) займаецца развага
мі, настаўніцтвам ды любошчамі, з грэблівас
цю назіраючы збоку за нараджэннем пачва
ры…

Маэстра  Спічыні  (Алег Гарбуз)  муштруе 
Мікіту Зносака, нібы піяркансультант, але не
ўзабаве  робіцца  зразумелым,  што  ніякія  да
радцы Зносаку не патрэбны. Мікіту і без дапа
могі настаўніка нясе так, што сам Спічыні не 
можа  яго  перапыніць.  Зносак  нават  загадна 
крычыць  на  чырвонаармейцаў,  якія  вядуць 
яго  на  расстрэл.  І  —  брутальная  сцэна  ў  фі
нале, як сімвал таго, куды можа завесці цэлы 
народ тое “асэсарства”.

БТ можа стаць беларускім тэлебачан-
нем у поўным сэнсе гэтага слова

“ТУТЭЙШЫХ” МАЗЫНСКАГА ЗАБАРАНІЛІ

АЛЯКСАНДР МАРТЫНАЎ

КАЛЫСКА СУЧАСНАГА 
МАСТАЦТВА

Гэты будынак з’явіўся яшчэ 
да  вайны  разам  з  забудовай 
Політэхнічнага інстытута. Спа
чатку  ў  ім  знаходзіўся  фінан
саваэканамічны  факультэт, 
потым  гандлёвы  тэхнікум. 
Нарэшце, у 1979м сюды пера
ехала  Мінская  мастацкая  вуч
эльня імя Глебава.

“Глебаўка” была адной з са
мых  аўтарытэтных  мастацкіх 
школаў  Беларусі.  Тут  вучылі
ся  народныя  мастакі  Міхаіл 
Савіцкі  і  Ізраіль  Басаў,  Арлен 
Кашкурэвіч,  Віктар  Грамыка, 
Васіль  Шаранговіч,  Май  Дан
цыг,  Леанід  Шчамялёў,  і  на
ступнае  пакаленне  —  Адам 
Глобус,  Уладзімір  Сцяпан, 
Уладзімір  Сіўчыкаў,  Тодар 
Кашкурэвіч,  Міхал  Анемпа
дыстаў.  У  сутарэннях  будын
ка  рэпетавала  легендарная 

«Мроя».  А  колькі  выдатных 
творцаў былі тут настаўнікамі! 
Цяжка  злічыць:  Малішэўскі, 
Грамыка, Басалыга, Маркавец, 
Купава,  Васюк,  Маціевіч… 
Сюды  прыязджалі  вучыцца  з 
усіх куткоў Беларусі, з Калінін
града  і  Смаленска,  Украіны  і 
Літвы.  Але  і  паступіць  было 
няпроста.  Конкурсы  былі 
высокімі,  не  параўнальнымі 
з  конкурсамі  ў  інстытут”,  — 
піша  пра  значэнне  ўстановы 
гісторык  архітэктуры  Сяргей 
Харэўскі.

Апроч  таго,  “Глебаўка” 
была  адным  з  асяродкаў,  дзе 
ў  1980х  пачало  адраджацца 
беларускае  нацыянальнае 
жыццё.

ПА СЛЯДАХ  
КОЛАСАЎСКАГА ЛІЦЭЯ

Як  распавёў  “ТіЦ”  выпус
кнік  мастацкай  вучэльні 
Яўген  Р.,  які  прасіў  не  на

зываць  ягонага  прозвішча, 
праблемы  ва  ўстановы  і  яе 
дырэктара  Міхаіла  Басалыгі 
з’явіліся  пасля  таго,  як  у 
намётавым  лагеры  на  Кас
трычніцкай  плошчы  пасля 
прэзідэнцкіх  выбараў2006 
затрымалі вучняў “Глебаўкі”. 
“Адразу  ж  пачаліся  рэпрэсіі 
ў  дачыненні  да  гэтых  люд
зей, але дырэктар адмовіўся 
пераследаваць  вучняў  па 
палітычных  матывах,  і  яго 
змусілі  звольніцца  з  уласна
га  жадання,  —  кажа  выпус
кнік.  —  Новы  дырэктар  ужо 
не  ставіўся  так  “пяшчотна” 
да традыцый і настрояў вуч
эльні, пачаліся перастаноўкі 
ў  кіраўніцтве,  настаўнікі 
сталі  звальняцца,  парадкі 
змяніліся. Вучні хутка адчулі 
змены  ў  адносінах,  пачаліся 
загоны  ў  БРСМ,  “асаблівае” 
стаўленне да “адседзеўшых”.

Па  словах  нашага  сураз
моўцы,  на  пасадзе  дырэкта
ра  Міхаіл  Басалыга  ўсяляк 
стрымліваў  праект  перабу
довы  будынка  вучылішча. 
Паводле  першапачатковага 
плана,  меў  рэканструявац
ца  яго  паўночны  бок,  выся
кацца  парк,  дабудоўвацца 
вялікая  частка  з  пакоямі 
для  інтэрната  і  дадатковымі 
майстэрнямі.  Аднак  новае 
начальства  прыняло  рашэн
не аб поўнай рэканструкцыі 
будынка, які, паводле мерка
ванняў  навучэнцаў,  і  блізка 
не знаходзіўся ў аварыйным 
стане.  Больш  чым  год  назад 
вучняў  размеркавалі  па  па

мяшканнях  у  розных  кутках 
горада.

ДАЛЕЙШЫ  
ЛЁС НЕВЯДОМЫ

“У  нас  да  апошняга  заста
валася  надзея,  што  пасля 
перабудовы  ўсё  вернецца 
на  свае  месцы,  —  дзеліцца 
з  “ТіЦ”  навучэнец  “Глебаўкі” 
Андрэй  Р.  —  На  пачатку  лю
тага  пачалося  разбурэнне. 
Мы з жахам назіралі, як ван
дальскімі метадамі разабралі 
не  толькі  паўночную  сцяну, 
але  і  ўвесь  блок  з  майстэр
нямі.  Магчыма,  тут  не  заста
нецца нічога, і план не будзе 
рэалізаваны  ў  першапачат
ковым  выглядзе.  А  мо  мес
ца  ўжо  прададзенае,  і  на  ім 
вырасце  нешта  зусім  іншае, 
чужое.  Кіраўніцтва  адмаў
ляецца  расказваць,  ніхто  не 
інфармуе, што будзе з будын
кам далей”.

Сёння ў сценах “Глебаўкі” 
вядзецца  поўнамаштабная 
рэканструкцыя.  Дах  ужо 
зняты.  Сумежны  парк  рас
курочаны  будаўнічай  тэхні
кай.

Ці  вернуцца  сюды  вучні
мастакі  —  вялікае  пытанне. 
Ёсць  меркаванне,  што  асоб
ныя  гарадскія  чыноўнікі  за
гарэліся  ідэяй  скарыстаць 
прывабны  кавалак  зямлі  ў 
цэнтры горада “з большай ка
рысцю”. Усе заклікі і пратэсты 
навучэнцаў засталіся непачу
тымі.

ВІТАЛЬ РУДЗІЦКІ

ЛЕГЕНДАРНУЮ “ГЛЕБАЎКУ” ЗНІШЧАЦЬ?
У цэнтры Мінска руйнуюць будынак культавага Мастацкага 
вучылішча імя Глебава. Кіраўніцтва ўстановы і гарадскія ўлады 
хаваюць далейшыя планы пабудовы. Аднак дасведчаныя людзі 
прыпушчаюць, што адсяленне вучэльні можа быць звязана з 
жаданнем пэўных людзей альбо структур зарабіць на прываб-
ным месцы ў цэнтры.

Сітуацыя з “Глебаўкай” выклікала бурную рэакцыю на 
інтэрнэт-форумах. Вось толькі некаторыя, самыя цікавыя 
водгукі.

“У Беларусі гісторыю перапісаць проста: было — і не стала. 
Зруйнавалі — і ўспамінаць ужо не трэба. Аўтамагістраль па мо
гілках, піўны бар паза сцяной храма, руіны дзеля натхнення. 
Гуд бай, родны кут!”

«Прынадны кавалак тэрыторыі ў цэнтры горада для чарго
вых расійскіх або іранскіх бізнэсоўцаў і  іх казіно. Што тут не
зразумелага?..»

«Выходзіць, што нельга знасіць 3павярховы будынак і буда
ваць на тым месцы высокатэхналагічную інфраструктуру пад 
офісы  і  кавярні?  А  вось  калі  б,  барані  Бог,  будынак  абрынуў
ся?  Уяўляю,  як  бы  вы  потым  пісалі  ў  гэтых  вашых  інтэрнэтах: 
«Улады  ігнаравалі  нашы  просьбы  аб  зносе  і  пабудове  новага 
будынка!»

«Не ведаю, ці выкладаюць у гэтай вашай “Глебаўцы” логіку, 
але, гледзячы па ўсім, наўрад ці. Эканамічна мэтазгодней пабу
даваць нармалёвы будынак, а не ўвальваць грошы ў незлічо
ныя капрамонты, рэканструкцыі і рэстаўрацыі».

«Справа  ў  тым,  што  “Глебаўка”  з  сярэдзіны  ўяўляла  сабой 
мастацкую каштоўнасць (фрэскі, вітражы). Яе знос — акт ван
далізму. З тымі, хто яе скончыў альбо там вучыўся, ніхто гэтую 
праблему не абмяркоўваў. Яе знішчэнне вельмі паказальнае, 
бо наўпрост звязана з негатыўнымі працэсамі ва ўсім беларус
кім мастацтве».

“Глебавачка. Родная толькі ў марах, але ўсё ж...
Гусеніцамі па жывому, па душэўнаму, па нематэрыяльнаму.
Сказаць “балюча” — нічога не сказаць.
...свет няўмольна блізіцца да прорвы”.

 VOX POPULI

Бульдозерам па жывому

З жыцця рэгіёнаў

САВЕЦКІ СУД – САМЫ 
СПРАВЯДЛІВЫ СУД У 
СВЕЦЕ

Адны  звяртаюцца  па  палі
тычны,  эканамічны  альбо 
гуманітарны  прытулак,  і  з  ця
гам  часу  амаль  усе  імкнуцца 
атрымаць  замежнае  грамад
зянства.  Перасякаючы  мяжу, 
нярэдка  можна  заўважыць, 
што адзін і той жа чалавек пра
цягвае памежніку спачатку ад
зін пашпарт, а потым другі.

Якія  выгоды  з  гэтага?  А 
вось  якія.  Адпаведныя  служ
бовыя,  у  тым  ліку  мытнікі, 
могуць  паставіцца  да  цябе 
больш  лагодна.  Таксама  не 
трэба  выстойваць  чэргі  пад 
вокнамі амбасад, каб адкрыць 
візу,  не  ведаючы  наперад,  ці 
паставяць  у  тваім  пашпарце 
прагны штамп, ды яшчэ і пла
ціць за яго...

Аднак  ці  законна  гэта  ў 
нашай  краіне  —  мець  два 
грамадзянствы  (не  блытаць 
з  падвойным)?  На  гэты  конт 
прыгадваецца  даўні  выпадак 
з  грамадзянінам  па  прозвіш
чы  Капялюш  (мы  былі  блізка 
знаёмыя),  які  з’ехаў  у  Ізраіль, 
атрымаў  ізраільскае  грамад
зянства  і...  вярнуўся  на  Рад
зіму,  бо  там  жыццё  ў  яго  не 
заладзілася.  І  здарылася  з  ім 
прыкрая  недарэчнасць.  Па 
характары  Капялюш  чалавек 
не  надта  лагодны,  сваім  вяр
таннем і спробамі заняць сваё 
ранейшае службовае і жыллё
вае  становішча  ён  выклікаў  у 
мясцовых  чыноўнікаў  незда
воленасць. Даведаўшыся, што 
мой  знаёмы  мае  два  пашпар
ты, яны забралі ў яго беларус
кі  “асноўны  дакумент  асобы”, 
палічыўшы,  што  тым  самым 
пазбавілі  надакучлівага  чала
века  грамадзянства  (а  значы
ць,  і ўсіх  іншых правоў).  І што 
вы  думаеце?  Суд,  тады  яшчэ 
савецкі,  прызнаў  паводзіны 
магілёўскай улады законнымі!

КАЛІ ЦЯБЕ  
НЕ ЗАЎВАЖАЮЦЬ

Зараз  жа,  паводле  новага 
закона (арт. 9), сітуацыя такая: 
грамадзянін  Беларусі  на  тэ

рыторыі  РБ  карыстаецца  ўсімі 
правамі  і  ў  той  жа  меры  нясе 
абавязкі,  прадугледжаныя  за
канадаўствам  для  грамадзян 
РБ.  Такім  чынам,  грамадзянс
тва  іншай  краіны  у  нас  пап
росту  як  бы  не  заўважаецца. 
Калі  паводзіш  сябе,  што  назы
ваецца,  “ціха”  і  не  займаешся 
нічым  такім,  што  можа  выклі
каць  нездаволенасць  улад,  то 
і ганарыся сваім двайным гра
мадзянствам  колькі  хочаш  — 
насамрэч  ніхто  яго,  напэўна,  і 
не заўважыць. Мне вядомы вы
падкі, калі чыноўнікі ў беларус
кіх  замежных  прадстаўніцтвах 
нават прасілі тых, хто атрымлі
ваў яшчэ адно (новае) грамад
зянства, не выракацца і свайго 
роднага, беларускага. Гэта зна
чыць,  што  практыка  двайнога 
грамадзянства,  як  прынята 
ў  большасці  цывілізаваных 
краін,  існуе  і  прызнаецца.  Але 
ж  беларускае  прачытанне 
сваіх  жа  законаў,  як  вядома, 
мае  і  пэўныя  асаблівасці:  пры 
ціхіх  паводзінах  можаш  мець 
хоць  два,  хоць  тры  пашпарты, 
аднак  калі  ўлада  западозрыць 
у  якой  нелаяльнасці  да  сябе, 
то  выкрасліць  з  роднага  гра
мадзянства, не чытаючы ніякіх 
заканадаўчых артыкулаў. 

ТОЛЬКІ НЕ “АТРУТУ”!
Але  для  маіх  нататак  гэта 

выпадковае  супадзенне,  бо 
я  меўся  распавесці  пра  іншы 
выпадак,  мясцовага,  так  бы 
мовіць,  маштабу.  Незвычай
ныя  павароты  беларускага 
заканадаўства  ў  частцы  гра
мадзянства  мой  бліжэйшы 
сябра  пазнаў  на  сабе.  Ён, 
беларускі  грамадзянін,  меў 
яшчэ  і  літоўскі  пашпарт.  Да 
яго  неаднойчы  паступала 
прапанова,  падобная  на  тую, 
“ад  якой  нельга  адмовіцца”, 
—  аб  адрачэнні  ад  роднага 
грамадзянства.  Маўляў,  калі 
табе, мілчалавек, падабаецца 
жыць  у  натаўскай  краіне,  то 
там  і  заставайся,  і  не  завозь 
нам  сюды  (а  ў  яго  тут  бацькі, 
сябры,  а  нярэдка  выпадае  і 
працоўны  занятак)  розную 
еўрапейскую  “атруту”  —  ну, 
там  кшталту  правоў  чалаве
ка,  свабоды  сходаў  і  мітынгаў 
пратэсту,  сілы  друкаванага 
слова  ў  СМІ  (яны  ўсе  ў  Літве 
незалежныя) і вуснага слова з 
экранаў грамадскага літоўска
га тэлебачання…

Пакуль што мой сябра тры
маецца (як бы там ні было, але 
нармальнаму  чалавеку  надта 
цяжка  захлопваць  за  сабой 

родныя  дзверы).  Што  будзе 
далей — паглядзім.

ПАД “АКАМПАНЕМЕНТ” 
КРАНАЛЬНЫХ ПОЗІРКАЎ 

Нядаўнія  падзеі  вакол 
дзвюх нямецкіх дзяўчатвалан
цёрак,  якія  больш  за  год  бяс
платна працавалі ў Магілёўскім 
дзіцячым  дабрачынным  фон
дзе  “Блакітныя  берагі”,  свед
чаць пра тое, што няма ў нас і 
пэўнай  павагі  да  людзей,  якія, 
як прынята лічыць, абаронены 
самой  наяўнасцю  замежнага 
грамадзянства — сапраўднага 
і адзінага. Напрыканцы сакаві
ка супраць Зузанэ Паўль і Золь
вайг  Шорыес  у  Магілёве  была 
заведзена  “адміністрацыйная 
справа”, вынікам якой сталася 
рашэнне  аб  высылцы  з  нашай 
краіны  абедзвюх  нямецкіх  ва
ланцёрак.  Яны,  па  меркаванні 
ініцыятараў  “справы”,  былі 
вінаватыя ў тым, што “без афі
цыйных  пісьмовых  дазволаў 
наведвалі  навучальныя  ўста
новы  горада  ды  стасаваліся  з 
моладдзю”.  Нашаму  карэспан
дэнту валанцёркі, якія, дарэчы, 
ад’язджалі  ад  нас  са  слязамі, 
паведамілі:  “Супрацоўнікі мілі
цыі  вінавацілі  нас  у  тым,  што 
мы  быццам  бы  размаўлялі  з 
дзецьмі пра тое, што ў Рэспуб
ліцы  Беларусь  кантралююць 
маладых  людзей.  Мы  адказ
валі,  што  ім  жа  (дарэчы,  мно
гія сярод іх маюць затрымку ў 
развіцці) усяго толькі па 11–12 
гадоў, і што яны не пытаюцца ў 
нас пра тое, кантралююцца тут 
маладыя людзі ці не”.

Па  меркаванні  магілёўска
га праваабаронцы Барыса Бу
хеля, гісторыя высылкі нямец
кіх  дабрачынных  памочніц 
выглядае  “зусім  непрыгожа”. 
Ён дэталёва азнаёміўся з сітуа
цыяй і заяўляе, што “дзяўчаты 
прыехалі  да  нас  дапамагаць, 
што  яны  і  блізка  не  цікавіліся 
палітыкай”,  а  шчыра  і  сум
ленна  дапамагалі  дзецямін
валідам”.  Пераканаць  у  гэтым 
мясцовую  ўладу,  аднак,  не 
ўдалося,  і  маладыя  немкі  пад 
“акампанемент”  кранальных 
позіркаў у свой бок выхаваль
нікаў  з  “Блакітных  берагоў”  і 
разгубленых  абдымкаў  дзя
цей  вымушаны  былі  днямі 
з’ехаць  з  Беларусі  да  сябе,  у 
Нямыччыну…

ЯН ШЫШКА

ПАШПАРТНЫЯ МЕТАМАРФОЗЫ
Ні для каго не сакрэт, што каб трапіць у заможныя 
краіны Еўрасаюза альбо ЗША ці Канаду, нашы людзі 
пускаюцца на рознага кшталту хітрыкі.

 Каму можна мець і два пашпарты (у тым ліку, Еўрасаюза), а 
каму і свой, беларускі, не “ўтрымаць”



8 7.04.10-13.04.10 г.
Апошняя паласа

Заснавальнік ТАА “Тут і цяпер”

Тыраж 299 экзэмпляраў

“Хотелось бы всех поимённо
 назвать,

Да отняли список, и негде узнать”
Ганна Ахматава, “Рэквіем” 

На  7  красавіка  сёлета  прыпала 
праваслаўнае  Дабравешчанне.  Доў
гачаканай  весткай  для  многіх  стала 
тое,  што  ў  гэты  дзень  у  Катыні  адбуд
зецца жалобная цырымонія з удзелам 
прэм’ерміністраў  Расіі  і  Польшчы 
Уладзіміра Пуціна і Дональда Туска. 70 
гадоў  назад  тут,  у  лясах  пад  Смаленс
кам,  пачаліся  расстрэлы  польскіх  ва
еннапалонных.

5  сакавіка  1940  года  Палітбюро  ЦК 
ВКПБ(б) на чале са Сталіным прыняла ра
шэнне,  паводле  якога  ў  красавіку  —  маі 
таго ж года без суда і следства былі рас
страляны  пятнаццаць  з  паловай  тысяч 
польскіх  афіцэраў  і  супрацоўнікаў  поль
скай паліцыі, якія трапілі ў савецкі палон 
у  верасні  1939  года.  Палонных  палякаў 
трымалі  ў  лагерах  НКУС  у  Казельску,  Ас
ташкаве  і  Старабельску.  Іх  расстралялі  ў 
Катыні.

Здавалася  б,  у  параўнанні  з  іншымі 
злачынствамі  —  масавым  знішчэннем 
людзей у гета, гітлераўскіх лагерах смер
ці  і  ў  савецкім  ГУЛАГу  —  Катынь  выгля
дае  не  самай  маштабнай  трагедыяй 
дваццатага  стагоддзя.  Толькі  не  для  па
лякаў, зразумела. Але самае галоўнае — 
цяжка знайсці ў сучаснай гісторыі больш 
подлае  і  цынічнае  злачынства.  Вядома, 
напрыклад,  што  Сталін,  адказваючы  на 
пытанне  польскага  прэм’ера  Сікорскага 
падчас перамоў у Маскве ў снежні 1941
га  “Дзе  польскія  афіцэры?”  адказаў:  “У 
Маньчжурыі”.

У  красавіку  1990га  Савецкі  Саюз 
прызнаў у заяве ТАСС: “Знойдзеныя архіў
ныя матэрыялы ў сваёй сукупнасці дазва
ляюць  зрабіць  выснову  аб  непасрэднай 
адказнасці  за  злачынствы  ў  катынскім 
лесе  Берыі,  Мяркулава  і  іх  памагатых. 
Савецкі Саюз, выказваючы глыбокае спа
чуванне  ў  сувязі  з  катынскай  трагедыяй, 
заяўляе, што яна ўяўляе сабой адно з цяж
кіх злачынстваў сталінізму”. Ваенная пра
куратура СССР тады распачала следства, 
але  расійская  пракуратура  ў  2004  годзе 

матэрыялы  следства  засакрэціла.  Поль
скаму  боку  перадазена  толькі  67  тамоў 
са 116.

Расія  не  прызнае  катынскіх  расстрэ
лаў за факт генацыду, як і Галадамор, і не 
збіраецца прасіць прабачэння ў палякаў.

Праўда,  нядаўна  ў  польскіх  СМІ 
з’явіліся паведамленні аб тым, што Пуцін 
у сувязі з прыездам Туска абяцаў прыспе
шыць  пошук  у  архівах  некаторых  даку
ментаў. Гаворка ідзе пра так званы бела
рускі спіс. Калі Барыс Ельцын рассакрэціў 
дакументы  прэзідэнцкага  архіва,  стала 
вядома,  што  ў  Савецкім  Саюзе  былі  рас
страляны  не  толькі  польскія  ваеннапа
лонныя. Частка тых, каму ўдалося пазбег
нуць  палону,  засталіся  жыць  у  заходніх 
абласцях  Беларусі  і  Украіны.  Звыш  сямі 
тысяч палякаў былі расстраляны ў турмах 
НКУС — таксама без суда і следства. Спіс 
расстраляных  у  турмах  ва  Украіне  быў 
абнародаваны  ў  1994  годзе.  Ён  налічвае 
каля  трох  з  паловай  чалавек.  Гісторыкі 
кажуць, што прыкладна столькі ж людзей 
— у беларускім спісе.

Наша дзяржава наогул не хоча нічога 
казаць  на  тэму  сталінскіх  злачынстваў, 
адмаўляецца  нават  надаць  Курапатам 
статус мемарыялу.

Дык  якая  цана  абяцанням  Пуціна? 
Хутка  пабачым.  Магчыма,  у  архівах  ФСБ 
у Маскве захаваліся копіі спісаў палякаў, 
забітых  у  турмах  на  тэрыторыі  Беларусі. 
Ці  пойдзе  Масква  на  тое,  каб  перадаць 
Польшчы  матэрыялы,  якія  вельмі  не  хо
чуць  абнародаваць  у  Мінску?  Пуцін,  між 
іншым, не гаварыў, што аддасць дакумен
ты, казаў толькі, што папросіць “паскоры
ць іх пошукі”. 

Заклікі  Крамля  змагацца  з  фаль
сіфікацыяй,  здаецца,  не  маюць  нічога 
агульнага з праўдай пра вайну. Каб ад
крыць усю праўду, трэба было б спачат
ку  адкрыць  усе  архівы  таго  часу,  хоць 
бы  для  гісторыкаў.  А  пакуль  што  нават 
фільм  Анджэя  Вайды  “Катынь”  не  адва
жваюцца выпусціць на вялікі экран ні ў 
Беларусі, ні ў Расіі. Пачакаем яшчэ гадоў 
семдзесят?

МАКСІМ ПЕШКА

БЕЛАРУСКІ СПІС 

 Урокі Катыні не вывучаныя


